
U skladu sa dobrim praksama u Evropskom prostoru visokog obrazovanja, uvažavajući načela 

i principe proizašle iz Standarda i smjernica za osiguranje kvaliteta u Evropskom prostoru 

visokog obrazovanja (ESG) s ciljem transparentnog, dosljednog i harmonizovanog postupanja 

u vanjskom vrednovanju visokoškolskih ustanova i studijskih programa u BiH, te davanja 

okvira za ostvarivanja prava na prigovor ili prava na žalbu svih učesnika u svim fazama 

postupka akreditacije, a na osnovu člana 61. Zakona o upravi („Službeni glasnik Bosne i 

Hercegovine“, broj 32/02 i 102/09), člana 6. i člana 12. Statuta Agencije za razvoj visokog 

obrazovanja i osiguranje kvaliteta („Službeni glasnik Bosne i Hercegovine“ , broj 86/09), 

direktor Agencije za razvoj visokog obrazovanja i osiguranje kvaliteta  uz saglasnost Upravnog 

odbora sa  6  sjednice održane  03.10.2024. godine,  

 

d o n o s i 

 

PREPORUKU ZA REGULISANJE ŽALBENIH PROCEDURA U POSTUPCIMA 

AKREDITACIJE VISOKOŠKOLSKIH USTANOVA I STUDIJSKIH PROGRAMA 

 

Ovom preporukom se nadležnim obrazovnim vlastima preporučuje okvir za regulisanje 

žalbenih procedura u postupku akreditacije visokoškolskih ustanova i studijskih programa u 

Bosni i Hercegovini, te postupanje Agencije za razvoj visokog obrazovanja i osiguranje 

kvaliteta (u daljem tekstu: Agencija) po žalbenim procedurama iz njene nadležnosti.  

Osnovni ciljevi  ove preporuke  su  unapređenje transparentnosti u postupku akreditacije 

visokoškolskih ustanova i studijskih programa, te usklađivanje sa ESG i dobrim praksama u  

Evropskom prostoru visokog obrazovanja.  

Nadležne obrazovne vlasti i Agencija propisuju odredbe kojima se osigurava da svi aktivni 

učesnici u postupku akreditacije imaju pravo prigovora i žalbe na postupanje drugih učesnika 

u postupku akreditacije u skladu sa relevantnim pravnim propisima. 

Prigovor ili žalba se upućuje onom akteru u čijoj je nadležnosti aktivnost koja se provodi i na 

koju se odnosi žalba.  

Učesnici postupka akreditacije provode postupke po prigovorima ili žalbama izjavljenim u toku 

trajanja postupka,  u skladu sa zakonskim i podzakonskim aktima nadležnih obrazovnih vlasti, 

te Preporukom za regulisanje postupka akreditacije visokoškolskih ustanova i studijskih 

programa 1. i 2. ciklusa studija u Bosni i Hercegovini („Službeni glasnik BiH“, broj:34/23).  

Nadležne obrazovne vlasti treba da propišu odredbe kojima se reguliše: 

- mogućnost prigovora visokoškolskih ustanova u svim fazama postupka akreditacije, 

koje su u nadležnosti nadležne obrazovne vlasti, 

- mogućnost činjeničnog komentarisanja visokoškolskih ustanova izvještaja o 

akreditaciji i 

- mogućnost žalbe visokoškolskih ustanova na rješenje o ishodu akreditacije. 

Žalbu na rješenje o akreditaciji nadležne obrazovne vlasti propisuju zakonom kojim se reguliše 

oblast visokog obrazovanja i osiguranje kvaliteta, dok se mogućnost prigovora i činjeničnog 

komentarisanja izvještaja o akreditaciji propisuje podzakonskim aktom nadležne obrazovne 

vlasti  koji reguliše postupak akreditacije.  



Agencija svojim aktima propisuje odredbe kojima se reguliše: 

- mogućnost žalbe stručnjaka sa Liste stručnjaka na imenovanje Komisije stručnjaka, 

- mogućnost žalbe nadležne obrazovne vlasti na prekoračenje roka za imenovanje 

Komisije stručnjaka, 

- mogućnost prigovora nadležne obrazovne vlasti na preporuku o akreditaciji i  

- mogućnost žalbe nadležne obrazovne vlasti na ocjenu usklađenosti rješenja o 

akreditaciji visokoškolskih ustanova, odnosno studijskih programa sa standardima i 

kriterijumima. 

Žalbu stručnjaka na imenovanje Komisije stručnjaka te žalbu nadležne obrazovne vlasti na 

prekoračenje roka za imenovanje Komisije stručnjaka Agencija propisuje svojim 

podzakonskim aktom koji reguliše imenovanje komisije stručnjaka.  

Žalbe na ocjenu usklađenosti rješenja o akreditaciji visokoškolskih ustanova, odnosno 

studijskih programa sa standardima i kriterijumima Agencija propisuje svojim podzakonskim 

aktom koji reguliše ocjenu usklađenosti rješenja. 

Prigovor na preporuku o akreditaciji Agencija propisuje podzakonskim aktom koji reguliše 

izdavanje preporuke o akreditaciji.  

Ova Preporuka stupa na snagu danom donošenja i objavljuje se na službenoj internet stranici 

Agencije. 

 

 

 

 

 

 

 

 

 

 

 

 

 

 

 

 

 

 

 

 

 

 

Broj:  05-02-2-560-1/24                                                                             D I R E K T O R 

Datum: 03.10.2024. godine                                                                Prof. dr. sc. Enes Hašić, s.r. 

 


